ԼՂՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆԸ ՊԱՐԶԱԲԱՆՈՒՄ Է

ԼՂՀ ֆինանսների նախարարությունը ներկայացնում է հիմնական միջոցների հաշվապահական հաշվառման հիմնական առանձնահատկությունների մեկնաբանությունը:
Յուրաքանչյուր կազմակերպության գործունեությունն ապահովվում է ոչ միայն նյութական, աշխատանքային և ֆինանսական ռեսուրսների, այլ նաև հիմնական ֆոնդերի` աշխատանքի միջոցների (հաստոցներ, սարքավորումներ, արտադրական նշանակության տրանսպորտային միջոցներ` վերամբարձ կռունկ, տրակտոր և այլն) և աշխատանքի կազմակերպման պայմանների (շենքեր, ծառայողական նպատակներով օգտագործվող տրանսպորտային միջոցներ և այլն) օգտագործմամբ:
Հիմնական միջոցները ցանկացած կազմակերպության գործունեության հիմքն են հանդիսանում: Հիմնական միջոցների յուրահատկությունը հանդիսանում է արտադրական գործընթացում դրանց բազմակի կիրառումը, արտաքին տեսքի և ձևի պահպանումը երկարատև ժամանակահատվածում: 
Պարզաբանման հիմնական նպատակը հիմնական միջոցների հաշվառման առանձնահատկությունների բացահայտումն ու մեկնաբանությունն է:
Հիմնական միջոցների հաշվառման հիմնական խնդիրներն են`
· հիմնական միջոցների սահմանումը և ճանաչումը.
· հիմնական միջոցների սկզբնական չափումը.
· հիմնական միջոցների վրա կատարվող հետագա ծախսումները.
· հիմնական միջոցների հետագա չափումը.
· հիմնական միջոցների մաշվածության հաշվառումը.
· հիմնական միջոցների արժեզրկումը և դուրսգրումը:
Առաջադրված խնդիրների լուծման համար անհրաժեշտ է ղեկավարվել «Հաշվապահական հաշվառման մասին» և «Շահութահարկի մասին» ԼՂՀ օրենքներով, ՀՀՄՍ 16 «Հիմնական միջոցներ», ՀՀՄՍ 23 «Փոխառության ծախսումներ» և ՀՀՄՍ 36 «Ակտիվների արժեզրկում» ստանդարտներով, ԼՂՀ կառավարության 2000 թվականի օգոստոսի 15-ի «Հիմնական միջոցների (այդ թվում վարձակալված) վրա կատարված ծախսերն ըստ ընթացիկ և կապիտալ բնույթի տարբերակելու հայտանիշեր սահմանելու մասին» N165, 2006 թվականի մարտի 6-ի «Պետական կառավարչական և այլ պետական հիմնարկների տիրապետմանը, տնօրինմանն ու օգտագործմանը հանձնված` պետական սեփականություն հանդիսացող հիմնական միջոցների ամորտիզացիոն մասհանումների տարեկան նորմաները հաստատելու մասին» N85 որոշումներով, ԼՂՀ ֆինանսների և էկոնոմիկայի նախարարության 2003 թվականի սեպտեմբերի 24-ի «Կազմակերպությունների ակտիվների և պարտավորությունների պարտադիր գույքագրման կարգը հաստատելու մասին» N138 և «Հիմնական միջոցների և տեղակայման ենթակա սարքավորումների սկզբնական հաշվառման փաստաթղթերի և գրանցամատյանների օրինակելի ձևերը և դրանց լրացման ցուցումները հաստատելու մասին» N139, ԼՂՀ ֆինանսների նախարարության 2008 թվականի մարտի 4-ի «Պետական կառավարչական հիմնարկների և պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրսգրման կարգը հաստատելու մասին» թիվ 34 և ԼՂՀ ֆինանսների նախարարի 2012 թվականի հուլիսի 12-ի «Կազմակերպությունների ֆինանսատնտեսական գործունեության հաշվապահական հաշվառման հաշվային պլանը և դրա կիրառման հրահանգը հաստատելու և ԼՂՀ ֆինանսների նախարարության 2002 թվականի հունիսի 5-ի թիվ 33 հրամանն ուժը կորցրած ճանաչելու մասին» N 63-Ն հրամաններով և այլ իրավական ակտերով:

Ներկայացնենք հիմնական միջոցների հաշվառման խնդիրներն ու առանձնահատկություններն առանձին-առանձին:

Հիմնական միջոցների սահմանումը և ճանաչումը.
ՀՀՄՍ 16 «Հիմնական միջոցներ» ստանդարտի նպատակը հիմնական միջոցների հաշվառման մոտեցումների սահմանումն է:
Հիմնական միջոցներն այն նյութական ակտիվներն են, որոնք`

ա) 
առկա են ապրանքների կամ ծառայությունների արտադրության (մատուցման) կամ մատա​կարարման, այլ կողմերին վարձակալության տալու կամ վարչական նպատակներով օգտագործելու համար, և

բ) 
ակնկալվում է օգտագործել ավելի քան մեկ ժամանակաշրջանի ընթացքում:
Այն հանգամանքը, որ միավորը համապատասխանում է հիմնական միջոցի վերը նշված սահմանմանը դեռևս բավարար չէ այն ակտիվ ճանաչելու համար, այսինքն` կազմակերպության հաշվապահական հաշվեկշռում արտացոլելու համար: Այն պետք է բավարարի նաև ակտիվի ճանաչման չափանիշներին:

Հիմնական միջոցի միավորի սկզբնական արժեքը պետք է ճանաչվի որպես ակտիվ այն և միայն այն դեպքում, երբ`

ա) 
հավանական է, որ այդ միավորի հետ կապված ապագա տնտե​սական օգուտները կհոսեն դեպի կազմակեր​պություն, և

բ)  
միավորի սկզբնական արժեքը կարող է արժանա​հավա​տորեն չափվել:

Հիմնական միջոցների սկզբնական չափումը.
Հիմնական միջոցի միավորը, որը կարող է ճանաչվել որպես ակտիվ, պետք է չափվի իր սկզբնական արժեքով: Հիմնական միջոցների միավորի սկզբնական արժեքն ընդգրկում է` 
ա) գնման գինը, ներառյալ ներկրման տուրքերը և չփոխհատուցվող հարկերը` հանած առևտրա​յին զեղչերը և արտոնությունները. 

բ) ակտիվը համապատասխան վայր հասցնելու և ղեկա​վա​րութ​յան նախանշած նպատակներով օգտագործ​ման հա​մար աշխատանքային վիճակի բերելու հետ ուղղակի​որեն կապված ցանկացած ծախսում, որը, մասնավորապես, ներառում է աշխատակիցների հատուցումների գծով ծախ​սումները,
տեղանքի նախապատրաստման ծախսումները, տրանսպորտային, բեռնման և բեռնաթափման սկզբնա​կան ծախսումները, տեղակայման և հավաքման ծախսումները, մասնագետների վարձատրու​թյունը և այլն. 

գ)
հիմնական միջոցների ապատեղակայման և քանդման, ինչպես նաև իր զբա​ղեցրած տեղանքի վերականգնման սկզբնապես գնահատված ծախ​սում​ների գումարը:

Օրինակ. Կազմակերպությունը, որի գործունեությունը ազատված է ԱԱՀ-ից, արտերկրում ձեռք է բերում արտադրական նշանակության հիմնական միջոց և վճարում է 10.000.000 դրամ: Հիմնական միջոցի ներկրման ժամանակ մաքսատանը վճարվում է 2.000.000 դրամ ԱԱՀ և 1.000.000 դրամ մաքսատուրք, որոնք կներառվեն հիմնական միջոցի սկզբնական արժեքում: 
Նշված հիմնական միջոցի տեղափոխումն իրականացնում է «ԱԲԳ» կազմակերպությունը, որի դիմաց պարտավորությունը կազմում է 700.000 դրամ: Գույքն աշխատանքային վիճակի բերելու համար կատարած աշխատանքի դիմաց հաշվարկվում է 200.000 դրամ աշխատավարձ: 

Հետևաբար, հիմնական միջոցի սկզբնական արժեքը կկազմի 13.900.000 դրամ: Հաշվապահությամբ ձևակերպումները կլինեն.

Դեբետ 118 «Օգտագործման համար ոչ մատչելի հիմնական միջոցներ» - 10.000.000 դրամ


Կրեդիտ 521 «Կրեդիտորական պարտքեր գնումների գծով» - 10.000.000 դրամ
Դեբետ 118 «Օգտագործման համար ոչ մատչելի հիմնական միջոցներ» - 3.000.000 դրամ


Կրեդիտ 524 «Պարտքեր հարկերի և այլ պարտադիր վճարների գծով» - 3.000.000 դրամ

Դեբետ 118 «Օգտագործման համար ոչ մատչելի հիմնական միջոցներ» - 700.000 դրամ


Կրեդիտ 521 «Կրեդիտորական պարտքեր գնումների գծով» - 700.000 դրամ
Դեբետ 118 «Օգտագործման համար ոչ մատչելի հիմնական միջոցներ» - 200.000 դրամ


Կրեդիտ 527 «Պարտքեր աշխատավարձի և աշխատակիցների այլ կարճաժամկետ հատուցումների գծով» - 200.000 դրամ
Հիմնական միջոցը շահագործման հանձնելիս կձևակերպվի.

Դեբետ 111 «Մաշվող հիմնական միջոցներ» - 13.900.000 դրամ


Կրեդիտ 118 «Օգտագործման համար ոչ մատչելի հիմնական միջոցներ» - 13.900.000 դրամ:

Այն դեպքում, երբ ձեռք բերված հիմնական միջոցի դիմաց վճարումը վճարման նորմալ պայմաններով նախատեսված ժամկետից հետաձգվում է, ապա անհապաղ վճարման գնի համարժեքի և ընդհանուր վճարումների տարբերությունը ճանաչվում է որպես տոկոսային ծախս` հետաձգված ժամկետի ընթացքում, բացառությամբ, եթե նշված տոկոսային ծախսումը ճանաչվում է միավորի հաշվեկշռային արժեքում: Օրինակ` Ա կազմակերպությունը Բ-ից գնել է հիմնական միջոց, որի դիմաց վճարումը պետք է կատարվի 1 տարի հետո: Եթե վճարումը կատարվեր գնման պահին, ապա վճարման գումարը կկազմեր 100.000 դրամ, իսկ այս պայմանով վճարումը կազմում է 115.000 դրամ: Այս դեպքում հիմնական միջոցի սկզբնական արժեքում ներառվում է 100.000 դրամը, իսկ մնացած 15.000 դրամը հետագայում հաշվեգրվում է որպես տոկոսային ծախս, ինչը հաշվապահությամբ կձևակերպվի հետևյալ կերպ`

Դեբետ Հիմնական միջոցները հաշվառող հաշիվներ - 100.000 դրամ


Կրեդիտ 521 «Կրեդիտորական պարտքեր գնումների գծով» - 100.000 դրամ:

Այնուհետև կրեդիտորական պարտքը դասակարգվում է որպես ստացված փոխառություն`

Դեբետ 521«Կրեդիտորական պարտքեր գնումների գծով» - 100.000 դրամ 


Կրեդիտ 513 «Կարճաժամկետ փոխառությունների գծով վճարվելիք համախառն գումարներ» - 100.000 դրամ:
Միաժամանակ կարճաժամկետ փոխառությունների գծով վճարվելիք գումարին գումարվում է 15.000 դրամի չկրած տոկոսային ծախսը`

Դեբետ 516 «Չկրած տոկոսային ծախսեր կարճաժամկետ ֆինանսական պարտավորությունների գծով» - 15.000 դրամ

Կրեդիտ 513 «Կարճաժամկետ փոխառությունների գծով վճարվելիք համախառն գումարներ» - 15.000 դրամ:
Հետաձգված ժամկետի` մեկ տարվա ընթացքում 15.000 դրամի չկրած տոկոսային ծախսերը հաշվեգրվում են ֆինանսական ծախսերին:

Դեբետ 727 «Ֆինանսական ծախսեր» - 15.000 դրամ


Կրեդիտ 516 «Չկրած տոկոսային ծախսեր կարճաժամկետ ֆինանսական պարտավորությունների գծով» - 15.000 դրամ:
Այն դեպքում, երբ որոշվում է այն ակտիվի սկզբնական արժեքը, որը հետագայում պետք է քանդվի (հանքեր և այլն), անհրաժեշտ է սկզբնական արժեքում ընդգրկել հիմնական միջոցների ապատեղակայման և քանդման, ինչպես նաև իր զբա​ղեցրած տեղանքի վերականգնման սկզբնապես գնահատված ծախ​սում​ների գումարը, սակայն միայն այն չափով, որքանով կազմակերպությունը ձեռքբերման պահին արդեն ունի պարտականություն: Եթե կազմակերպությունն ընդամենը մտադրված է (այլ ոչ թե պարտավոր) իրականացնել այդ ծախսումները, ապա այդ ծախսումները սկզբնական արժեքի մաս չեն կազմի: Օրինակ` եթե օրենսդրությամբ պահանջվում է հանքի շահագործման ավարտից հետո վերականգնել տեղանքը, ապա տեղանքի վերականգնման ակնկալվող ծախսումները կներառվեն այդ հանքի սկզբնական արժեքում: 
Սեփական ուժերով հիմնական միջոցի կառուցման (ստեղծման) դեպքում կառուցման (ստեղծման) ծախսումները հավաքագրվում են 821 «Ոչ ընթացիկ նյութական ակտիվների կառուցման (ստեղծման) ծախսումներ» առաջին կարգի հաշվում, իսկ հաշվետու ժամանակաշրջանի վերջում այս հաշվի մնացորդը տեղափոխվում է համապատասխան հաշվեկշռային հաշիվ: 
Օրինակ. Կազմակերպությունը նախատեսել է կառուցել պահեստի նոր շենք: Շենքը կառուցվել է մեկ տարվա ընթացքում, որի ժամանակ կատարվել են հետևյալ ծախսումները.
Ուղղակի նյութական ծախսումներ - 8.000.000 դրամ
Ուղղակի ծախսումներ աշխատանքի վճարման գծով – 6.000.000 դրամ
Ուղղակի ծախսումներ հիմնական միջոցների մաշվածության գծով – 2.500.000 դրամ
Անուղղակի ծախսումներ – 1.500.000 դրամ:
Կազմակերպության կողմից կառուցված պահեստի նոր շենքի համար կառուցման ծախսումների գումարով կձևակերպվի.

Դեբետ 821 «Ոչ ընթացիկ նյութական ակտիվների կառուցման (ստեղծման) ծախսումներ» - 18.000.000 դրամ

Կրեդիտ 211 «Նյութեր» - 8.000.000 դրամ

Կրեդիտ 527 «Պարտքեր աշխատավարձի և աշխատակիցների այլ կարճաժամկետ հատուցումների գծով» - 6.000.000 դրամ

Կրեդիտ 112 «Հիմնական միջոցների մաշվածություն» - 2.500.000 դրամ

Կրեդիտ 813 «Անուղղակի արտադրական ծախսումներ» - 1.500.000 դրամ:

Երբ ավարտվում են կառուցման աշխատանքները, և շենքը հանձնվում է շահագործման, ներկայացված փաստաթղթերի հիման վրա տրվում է հետևյալ հաշվապահական ձևակերպումը.
Դեբետ 111 «Մաշվող հիմնական միջոցներ» - 18.000.000 դրամ


Կրեդիտ 821 «Ոչ ընթացիկ նյութական ակտիվների կառուցման (ստեղծման) ծախսումներ» - 18.000.000 դրամ:

Եթե հիմնական միջոցի կառուցման համար անհրաժեշտ է փոխառու միջոցների ներգրավում, ապա հիմնական միջոցի միավորի սկզբնական արժեքի բաղկացուցիչ մաս կարող են կազմել նաև փոխառության ծախսումները (վարկի տոկոսները): Փոխառության ծախսումների վերագրումը ակտիվի արժեքին կամ ծախսերին կախված է ակտիվի որակավորումից, որը նկարագրված է ՀՀՄՍ 23 «Փոխառության ծախսումներ» ստանդարտում:
Որակավորվող ակտիվն ակտիվ է, ո​րին անհրաժեշտ է ժամանակի մի զգա​​լի հատված, որպեսզի այն պատ​րաստ լինի ըստ նշանակության օգ​տա​գործման կամ վաճառքի համար: Ակտիվները, ո​րոնք ձեռքբեր​ման պահին պատ​րաստ են իրենց նա​խատեսված օգ​տա​​գործման կամ վաճառքի համար, որա​կա​վոր​վող ակտիվներ չեն:
Փոխառության ծախսումները, ո​րոնք անմիջա​կա​նորեն կապ​ված են որակավորվող ակտիվի ձեռքբեր​ման, կառուցման կամ արտա​դրու​թյան հետ, ներառվում են այդ ակտիվի արժե​քում: Այդպիսի փո​խառության ծախսումները կապի​տա​լաց​վում են որպես տվյալ ակտիվի արժեքի մաս, երբ հավանական է, որ այն կազ​մակերպությանը կբերի ա​պագա տնտեսական օգուտներ, և ծախսում​նե​րը կարող են արժանահավատորեն չափ​վել:

Վերը նշվածը դիտարկենք օրինակի տեսքով: 

Օրինակ 1. Ա կազմակերպությանն արտադրամասի շենքի կառուցման նպատակով 2013թ. ապրիլի 1-ին տրամադրվել է փոխառություն` 10.000.000 դրամ գումարով, 5 տարի ժամկետով, տարեկան 10% տոկոսադրույքով: 

Այս դեպքում փոխառության ծախսումները կկազմեն 5.000.000 դրամ (10.000.000 դրամ x 10% = 1.000.000 դրամ x 5 տարի), ինչը հաշվապահությամբ կձևակերպվի` 

Դեբետ 414 «Չկրած տոկոսային ծախսեր երկարաժամկետ ֆինանսական պարտավորությունների գծով» - 5.000.000 դրամ


Կրեդիտ 412 «Երկարաժամկետ փոխառությունների գծով վճարվելիք համախառն գումարներ» - 5.000.000 դրամ:

Կառուցումը սկսվել է 2013թ. ապրիլի 1-ից և շարունակվել մինչև նոյեմբերի 30-ը: Հաշվի առնելով, որ կառուցվող արտադրամասը որակավորվող ակտիվ է հանդիսանում, այս ժամանակահատվածի 8 ամսվա համար ստացված փոխառության դիմաց վճարվող 666.667 դրամ (1.000.000:12 x 8) տոկոսները կկապիտալացվեն որպես արտադրամասի արժեքի մաս, և կտրվի հետևյալ հաշվապահական ձևակերպումը.

Դեբետ 821 - «Ոչ ընթացիկ նյութական ակտիվների կառուցման (ստեղծման) ծախսումներ» - 666.667 դրամ


Կրեդիտ 414 «Չկրած տոկոսային ծախսեր երկարաժամկետ ֆինանսական պարտավորությունների գծով» - 666.667 դրամ:
Նոյեմբերի 30-ից շինարարական աշխատանքները կասեցվել են մինչև 2014թ. մարտի 1-ը: Քանի որ ՀՀՄՍ 23 «Փոխառության ծախսումներ» ստանդարտի համաձայն երբ եր​կարատև ժա​մանակահատվածի ընթաց​քում ակ​​տիվի վրա կատարվող աշխա​տանքներն ընդհատվում են, կազմակերպությունը փոխառու​թյան ծախսումների կա​պի​տա​լա​ցու​մը պետք է կասեցնի և սկսի դրանց ծախս ճանաչումը, ապա այս ժամանակահատվածի 3 ամիսների համար ստացված փոխառության դիմաց վճարվող 250.000 դրամ (1.000.000:12 x 3) տոկոսները պետք է ճանաչվեն որպես ծախս, և կտրվի հետևյալ հաշվապահական ձևակերպումը.
Դեբետ 727 «Ֆինանսական ծախսեր» - 250.000 դրամ


Կրեդիտ 414 «Չկրած տոկոսային ծախսեր երկարաժամկետ ֆինանսական պարտավորությունների գծով» - 250.000 դրամ:
2014թ. մարտի 1-ից շինարարական աշխատանքները վերսկսվել են և ավարտին հասցվել նույն տարվա սեպտեմբերի 30-ին: Այս ժամանակահատվածի 7 ամիսների համար վճարված 583.333 դրամ (1.000.000:12x7) տոկոսները ևս կկապիտալացվեն որպես արտադրամասի արժեքի մաս, ինչը հաշվապահությամբ կձևակերպվի հետևյալ կերպ.
Դեբետ 821 «Ոչ ընթացիկ նյութական ակտիվների կառուցման (ստեղծման) ծախսումներ» - 583.333 դրամ


Կրեդիտ 414 «Չկրած տոկոսային ծախսեր երկարաժամկետ ֆինանսական պարտավորությունների գծով» - 583.333 դրամ:

2014թ. հոկտեմբերի 1-ին շենքը շահագործման հանձնելուց հետո կազմակերպությունը պետք է դա​դարեցնի փոխառության ծախ​սում​նե​րի կապիտալացումը, քանի որ շենքը օգտագործման նախա​տեսված վիճակի բե​րելու համար անհրաժեշտ աշ​խա​տանքներն ըստ էության կատարված են: Ուստի 2014թ. հոկտեմբերի 1-ից մինչև 2018թ. ապրիլի 1-ը ժամանակահատվածի 42 ամսվա 3.500.000 դրամ (1.000.000 : 12 x 42) տոկոսային ծախսը այլևս չի կապիտալացվի և հաշվապահությամբ կձևակերպվի որպես ծախս.
Դեբետ 727 «Ֆինանսական ծախսեր» - 3.500.000 դրամ


Կրեդիտ 414 «Չկրած տոկոսային ծախսեր երկարաժամկետ ֆինանսական պարտավորությունների գծով» - 3.500.000 դրամ:

Օրինակ 2. Ա կազմակերպությանը տրանսպորտային միջոց ձեռք բերելու նպատակով տրամադրվել է փոխառություն` 8.000.000 դրամ գումարով, 5 տարի ժամկետով, տարեկան 10% տոկոսադրույքով: 

Այս պարագայում քանի որ տրանսպորտային միջոցը ձեռքբերման պահին պատրաստ է ըստ նշանակության օգտագործման համար, այն չի հանդիսանում որակավորվող ակտիվ, հետևաբար յուրաքանչյուր տարվա համար 800.000 դրամ (5 տարվա կտրվածքով 4.000.000 դրամ) տոկոսային ծախսերը պետք է  ճանաչվեն որպես ծախս այն ժա​մանակաշրջանում, որի ընթաց​քում դրանք կատարվել են, ինչը կձևակերպվի հետևյալ կերպ` 

Դեբետ 727 «Ֆինանսական ծախսեր» - 800.000 դրամ


Կրեդիտ 414 «Չկրած տոկոսային ծախսեր երկարաժամկետ ֆինանսական պարտավորությունների գծով» - 800.000 դրամ:

Հիմնական միջոցների վրա կատարվող հետագա ծախսումները.
Հիմնական միջոցների շահագործման ընթացքում կատարվող ծախսումները լինում են երկու բնույթի` կապիտալ և ընթացիկ: Կապիտալ ծախսումներն այն ծախսումներն են, որոնց արդյունքում վերակառուցման, վերազինման, արդիականացման, հիմնանորոգման կամ ընդլայնման միջոցով վերափոխվում է հիմնական միջոցների վիճակը, և (կամ) տվյալ հիմնական միջոցի վրա տվյալ հաշվետու տարվա ընթացքում կատարված ծախսերի մեծությունը գերազանցում է այդ հիմնական միջոցի սկզբնական արժեքի (օրենքով սահմանված կարգով իրականացված վերագնահատման դեպքում` վերագնահատված արժեքի) 10 տոկոսը` այդ չափը գերազանցող մասով:

Կապիտալ ծախսումներն ավելացվում են հիմնական միջոցի հաշվեկշռային արժեքին, եթե այդ ծախսումները բավարարում են հիմնական միջոցների ճանաչման չափանիշներին: 
Հիմնական միջոցի վրա կատարվող ծախսումները, որոնք չեն բավարարում ճանաչման չափանիշներին, չեն ավելացվում հիմնական միջոցի հաշվեկշռային արժեքին (չեն կապիտալացվում) և համարվում են ընթացիկ ծախսեր: Նման ծախսումներ են հանդիսանում հիմնական միջոցների ամենօրյա սպասարկման ծախսումները: Ամենօրյա սպասարկման ծախսումները հիմնականում աշխատուժի և օգտագործված նյութերի ծախսումներն են, ինչպես նաև կարող են ներառել մանր դետալների ծախսումները: Այդ ծախսումների նպատակը հաճախ նկարագրվում է որպես հիմնական միջոցների միավորի «վերանորոգում և պահպանում»:

Օրինակ. Կազմակերպությունը նախատեսել է վերանորոգել պահեստի շենքը, որի սկզբնական արժեքը կազմում է 18.000.000 դրամ: Շենքի վերանորոգման ընթացքում կատարվել են հետևյալ ծախսումները.

Ուղղակի նյութական ծախսումներ - 4.000.000 դրամ

Ուղղակի ծախսումներ աշխատանքի վճարման գծով – 2.500.000 դրամ

Ուղղակի ծախսումներ հիմնական միջոցների մաշվածության գծով – 800.000 դրամ

Ուղղակի ծախսումներ այլ կազմակերպությունների մատուցած ծառայությունների գծով – 750.000 դրամ:
Կազմակերպության կողմից պահեստի շենքի վերանորոգման ընդհանուր ծախսումները կազմել են 8.050.000 դրամ (4.000.000դրամ + 2.500.000դրամ + 800.000դրամ + 750.000դրամ): Նշված ծախսումները գերազանցում են պահեստի շենքի սկզբնական արժեքի 10 տոկոսը 6.250.000 դրամով (8.050.000դրամ - 18.000.000դրամ x 10%/100%): 

Հետևաբար կատարված ծախսերը 6.250.000 դրամի չափով կկապիտալացվեն, իսկ 1.800.000 դրամի չափով կճանաչվեն որպես ընթացիկ ծախսեր, և կտրվեն հետևյալ հաշվապահական ձևակերպումները`
Դեբետ 823 «Ոչ ընթացիկ նյութական ակտիվների վրա կապիտալացվող հետագա ծախսումներ» - 8.050.000 դրամ


Կրեդիտ 211 «Նյութեր» - 4.000.000 դրամ


Կրեդիտ 527 «Պարտքեր աշխատավարձի և աշխատակիցների այլ կարճաժամկետ հատուցումների գծով» - 2.500.000 դրամ


Կրեդիտ 112 «Հիմնական միջոցների մաշվածություն» - 800.000 դրամ


Կրեդիտ 813 «Անուղղակի արտադրական ծախսումներ» - 750.000 դրամ.
Դեբետ 714 «Գործառնական այլ ծախսեր» - 1.800.000 դրամ

Կրեդիտ 823 «Ոչ ընթացիկ նյութական ակտիվների վրա կապիտալացվող հետագա ծախսումներ» - 1.800.000 դրամ:
Այնուհետև կապիտալացված ծախսերը կավելացվեն շենքի հաշվեկշռային արժեքին` հաշվապահությամբ ձևակերպվելով հետևյալ կերպ.

Դեբետ 111 «Մաշվող հիմնական միջոցներ» - 6.250.000 դրամ


Կրեդիտ 823 «Ոչ ընթացիկ նյութական ակտիվների վրա կապիտալացվող հետագա ծախսումներ» - 6.250.000 դրամ:

Հիմնական միջոցների հետագա չափումը.
Կազմակերպությունն իր հաշվապահական հաշվառման քաղաքականությունում պետք է ընտրի հիմնական միջոցների հաշվառման կամ սկզբնական արժեքի մոդելը, կամ վերագնահատման մոդելը և պետք է կիրառի այդ քաղաքականությունը հիմնական միջոցների ամբողջ դասի նկատմամբ:

Սկզբնական արժեքի (ինքնարժեքի) մոդելի համաձայն հիմնական միջոցի միավորը որպես ակտիվ ճանաչելուց հետո պետք է հաշվառվի իր սկզբնական արժեքով (ինքնարժեքով)՝ հանած կուտակված մաշվածությունը և արժեզրկումից կուտակված կորուստները:

Իսկ վերագնահատման մոդելի համաձայն հիմնական միջոցի միավորը, որի իրական արժեքը հնարավոր է արժանահավատորեն չափել, որպես ակտիվ ճանաչելուց հետո պետք է հաշվառվի վերագնահատված գումարով, որն իրենից ներկայացնում է դրա իրական արժեքը վերագնահատման ամսաթվի դրությամբ` հանած համապատասխան կուտակված մաշվածությունը և արժեզրկումից կուտակված կորուստները:

Վերագնահատումները պետք է կատարվեն բավարար պարբերականությամբ, որպեսզի հաշվեկշռային արժեքը էականորեն չտարբերվի հաշվետու ամսաթվի դրությամբ իրական արժեքից:

Երբ հիմնական միջոցի միավորը վերագնահատվում է, վերագնահատման ամսաթվի դրությամբ կուտակված մաշվածությունը հաշվառվում է հետևյալ ձևերից որևէ մեկով` 
ա) վերաձևակերպվում է ակտիվի համախառն հաշվեկշռային արժեքի փոփոխությանը համամասնորեն այնպես, որ ակտիվի հաշվեկշռային արժեքը վերագնահատումից հետո հավասարվում է դրա վերագնահատված գումարին: Այս մեթոդը սովորաբար կիրառվում է, երբ ակտիվը վերագնահատվում է մաշեցված փոխարինման արժեքի գործակցի միջոցով: 
Օրինակ. Հաշվապահական հաշվառման քաղաքականության համաձայն` հաշվետու ժամանակաշրջանի վերջի դրությամբ կազմակերպությունն իրականացրել է 40.000 դրամ հաշվեկշռային արժեքով (սկզբնական արժեքը 100.000 դրամ է, կուտակված մաշվածությունը` 60.000 դրամ) հիմնական միջոցի վերագնահատում և վերագնահատման արդյունքում որոշվել է, որ նրա իրական արժեքը 80.000 դրամ է: Այս մեթոդը կիրառելու դեպքում վերագնահատման գործակիցը կկազմի 2 (80.000դրամ : 40.000դրամ), հետևապես սկզբնական արժեքը և կուտակված մաշվածությունը ևս կավելացվեն 2 անգամ` համապատասխանաբար 100.000 դրամով և 60.000 դրամով: Կտրվեն հետևյալ հաշվապահական ձևակերպումները. 

Դեբետ 111 «Մաշվող հիմնական միջոցներ» - 100.000 դրամ

Կրեդիտ 321 «Հիմնական միջոցների և ոչ նյութական ակտիվների վերագնահատումից արժեքի աճ » - 100.000 դրամ
Դեբետ 321 «Հիմնական միջոցների և ոչ նյութական ակտիվների վերագնահատումից արժեքի աճ» - 60.000 դրամ

Կրեդիտ 112 «Հիմնական միջոցների մաշվածություն» - 60.000 դրամ.
բ) փոխբացառվում է ակտիվի համախառն հաշվեկշռային արժեքի դիմաց և զուտ գումարը վերաձևակերպվում է մինչև ակտիվի վերագնահատված գումարը: Այս մեթոդը սովորաբար կիրառվում է շենքերի համար: Նույն օրինակում շենքերի համար այս մեթոդը կիրառելիս նախ շենքի համախառն հաշվեկշռային արժեքի դիմաց փոխբացառվում է կուտակված մաշվածությունը` 60.000 դրամը, իսկ այնուհետև ձևակերպվում է հաշվեկշռային արժեքի աճը մինչև 80.000 դրամ (40.000 դրամով)`

Դեբետ 112 «Հիմնական միջոցների մաշվածություն» - 60.000 դրամ

Կրեդիտ 111 «Մաշվող հիմնական միջոցներ» - 60.000 դրամ
Դեբետ 111«Մաշվող հիմնական միջոցներ» - 40.000 դրամ

Կրեդիտ 321 «Հիմնական միջոցների և ոչ նյութական ակտիվների վերագնահատումից արժեքի աճ» - 40.000 դրամ:

Հիմնական միջոցների մաշվածության հաշվառումը.
Հիմնական միջոցները շահագործման ընթացքում ենթարկվում են մաշվածության: Մաշվածությունը ակտիվի մաշվող գումարի պարբերական բաշխումն է դրա օգտակար ծառայության ընթացքում:

Յուրաքանչյուր ժամանակաշրջանի մաշվածության գումարը պետք է ճանաչվի շահույթում կամ վնասում, բացառությամբ եթե այն ներառվել է մեկ այլ ակտիվի հաշվեկշռային արժեքում: Օրինակ` շենքի կառուցման համար օգտագործվող վերամբարձ կռունկի մաշվածությունը պետք է ներառվի կառուցվող շենքի ինքնարժեքում:
Հիմնական միջոցների մաշվածության հաշվարկը ենթադրում է հետևյալ քայլերը.

1. Օգտակար ծառայության գնահատում.

Օգտակար ծառայությունը`

ա) այն ժամանակաշրջանն է, որի ընթացքում ակնկալվում է, որ ակտիվը մատչելի կլինի կազմակերպության կողմից օգտագործելու համար, կամ

բ) արտադրանքի կամ համանման միավորների քանակն է, որը կազմակերպությունն ակնկալում է ստանալ ակտիվի միջոցով:

Հիմնական միջոցի միավորի օգտակար ծառայությունը և մնացորդային արժեքը պետք է վերանայվեն առնվազն յուրաքանչյուր տարեկան հաշվետու ամսաթվի դրությամբ և եթե ակնկալիքները տարբերվում են նախորդ գնահատումներից, փոփոխությունները պետք է հաշվառվեն որպես փոփոխություն հաշվապահական հաշվառման գնահատումներում:

2. Մաշվող (ամորտիզացվող) գումարի հաշվարկ.

Մաշվող գումարն ակտիվի սկզբնական արժեքն է կամ դրան փոխարինող այլ գումարը` հանած դրա մնացորդային արժեքը: Ակտիվի մնացորդային արժեքը այն գնահատված գումարն է, որը կազմակերպությունը կստանա տվյալ պահին ակտիվի օտարումից` հանած օտարման գնահատված ծախսումները, եթե ակտիվն արդեն լիներ այն տարիքի և վիճակի, որն ակնկալվում էր, որ կլիներ դրա օգտակար ծառայության վերջում:

Գործնականում ակտիվի մնացորդային արժեքը հաճախ աննշան է, հետևաբար մաշվող գումարը հաշվարկելիս էական չէ:

3. Մաշվածության մեթոդի ընտրություն.

Ակտիվի մաշվող գումարն իր օգտակար ծառայության ընթացքում պարբե​րա​կան հիմունքով բաշխելու համար կարող են կիրառվել մաշվածության հաշ​վարկ​ման տարբեր մեթոդներ: Այդ մեթոդները ներառում են` գծային մեթոդը, նվազող մնացորդի մեթոդը և թողարկված միավորների մեթոդը: Կազ​մակերպությունն ընտրում է այնպիսի մեթոդ, որն ավելի ճիշտ է արտա​ցոլում ակտիվում մարմնավորված ապագա տնտեսական օգուտների ստացման մոդելը: Մաշվածության հաշվարկման կիրառվող մեթոդը պետք է արտացոլի այն մոդելը, որով կազմակերպությունը ակնկալում է սպառել ակտիվի տնտեսական օգուտները: Օրինակ` եթե հիմնական միջոցը իր օգտակար ծառայության ընթացքում հավասարաչափ բերում է տնտեսական օգուտներ, ապա տեղին է մաշվածության հաշվարկման գծային մեթոդի կիրառումը: Եթե հիմնական միջոցը իր օգտակար ծառայության սկզբի տարիներին բերում է ավելի շատ տնտեսական օգուտներ, քան հետագա տարիներին (օրինակ` այն պատճառով, որ հետագա տարիներին ընթացիկ վերանորոգման ծախսերը ավելի շատ են, կամ այն պատճառով, որ հետագա տարիներին հիմնական միջոցը ավելի պակաս արդյունավետ է աշխատում), ապա ավելի տեղին կլինի մաշվածության արագացված հաշվարկման մեթոդներից մեկնումեկի կիրառությունը (օրինակ` նվազող մնացորդի մեթոդ):

Օրինակի միջոցով ցուցադրենք մաշվածության հաշվարկման մեթոդների կիրառումը:

Օրինակ. Ա կազմակերպությունը ձեռք է բերել հաստոց 2.000.000 դրամ արժեքով: Հաստոցի օգտակար ծառայությունը գնահատվել է 5 տարի, իսկ մնացորդային արժեքը` 40.000 դրամ:

Գծային մեթոդ.

Մաշվածության հաշվարկման գծային մեթոդի համաձայն՝ ակտիվի օգտակար ծառայության ընթացքում կատարվում են հավասարաչափ մասհանումներ, եթե ակտիվի մնացորդային արժեքը չի փոփոխվում: Այս մեթոդը սովորաբար կիրառվում է այն հիմնական միջոցների նկատմամբ, որոնց տնտեսական օգուտների փոխհատուցումը օգտակար ծառայության ընթացքում կատարվում է հավասարաչափ, կամ շեղումն այնպիսի մեծություն է, որ էական չէ:
Գծային մեթոդի դեպքում մաշվածությունը հաշվարկվում է հետևյալ բանաձևով.
	Մաշվող գումար (Սկզբնական արժեք – Մնացորդային արժեք)

Օգտակար ծառայության ժամկետ
	=
	Մաշվածություն




Օրինակի տվյալները տեղադրելով բանաձևի մեջ` յուրաքանչյուր տարվա համար գծային մեթոդով հաշվարկված մաշվածությունը կստանանք 392.000 դրամ (2.000.000 դրամ – 40.000 դրամ) : 5 տարի):
Օգտակար ծառայության վերջում հաստոցի հաշվեկշռային արժեքը կհավասարվի մնացորդային արժեքին` կազմելով 40.000 դրամ (2.000.000 դրամ – 392.000 դրամ x 5 տարի):
Նվազող մնացորդի մեթոդ.

Նվազող մնացորդի մեթոդի համաձայն` կատարվում են նվազող մասհանումներ օգտակար ծառայության ընթացքում:
Սովորաբար այս մեթոդը կիրառվում է մեքենաների և սարքավորումների նկատմամբ: Այս մեթոդի դեպքում մաշվածության դրույքաչափը մնում է հաստատուն, և տարեկան մաշվածությունը հաշվելու համար բազմապատկվում է հիմնական միջոցի հաշվեկշռային արժեքով: Արդյունքում տարեցտարի մաշվածության հաշվարկված գումարը նվազում է, իսկ մաշվածության հաշվարկը կատարվում է այնքան ժամանակ, մինչև հիմնական միջոցի հաշվեկշռային արժեքը հավասարվում է մնացորդային արժեքին:
Նվազող մնացորդի մեթոդի դեպքում մաշվածությունը հաշվարկվում է հետևյալ բանաձևով.
	Հաշվեկշռային արժեք


Օգտակար ծառայության ժամկետ
	x


	Նվազող

գործակից
	=
	Մաշվածություն




Վերը նշված օրինակի տվյալները տեղադրելով բանաձևի մեջ` հաշվարկենք յուրաքանչյուր տարվա համար մաշվածության գումարը` հաշվի առնելով, որ ընկերության մասնագիտական հանձնաժողովի եզրակացության հիման վրա նվազող գործակիցը սահմանվել է 3: Այս դեպքում առաջին տարում մաշվածության գումարը կկազմի 1.200.000 դրամ (2.000.000 դրամ : 5 տարի x 3), իսկ տարեվերջին հաշվեկշռային արժեքը կկազմի 800.000 դրամ (2.000.000 դրամ – 1.200.000 դրամ): Երկրորդ տարում մաշվածության գումարը կկազմի 480.000 դրամ (800.000 դրամ : 5 տարի x 3), իսկ տարեվերջին հաշվեկշռային արժեքը կկազմի 320.000 դրամ (800.000 դրամ – 480.000 դրամ): Հերթական տարիների մաշվածության գումարի հաշվարկը ներկայացնենք աղյուսակի տեսքով.
	Տարին
	Հաշվեկշռային արժեքը տարեսկզբին
	Մաշվածության գումարը
	Հաշվեկշռային արժեքը տարեվերջին

	1
	2.000.000
	1.200.000
	800.000

	2
	800.000
	480.000
	320.000

	3
	320.000
	192.000
	128.000

	4
	128.000
	76.800
	51.200

	5
	51.200
	11.200
	40.000


Վերջին տարում հաշվարկված մաշվածությունը հավասար է հաշվեկշռային արժեքի և մնացորդային արժեքի տարբերությանը` 51.200 դրամ - 40.000 դրամ = 11.200 դրամ:

Թո​ղարկ​ված միավորների մեթոդ.

Թո​ղարկ​ված միավորների մեթոդի համաձայն՝ մասհանումները կատարվում են ակնկալվող օգտագործման կամ ակնկալ​վող թողունակության հիման վրա:
Այս մեթոդով յուրաքանչյուր տարվա համար մաշվածությունը հաշվարկվում է հետևյալ բանաձևով.
	Մաշվող գումար (Սկզբնական արժեք – Մնացորդային արժեք)

Ընդհանուր արտադրանքի քանակ
	x


	Թողարկվող արտադրանքի քանակ
	=
	Մաշվածություն




Հաշվի առնելով վերը նշված օրինակի պայմանները և, որ ընկերության մասնագիտական հանձնաժողովը գնահատել է, որ հաստոցի օգտակար ծառայության ընթացքում հաստոցի օգտագործմամբ կարտադրվի ընդամենը 398 միավոր արտադրանք` 1 միավորի հաշվով մաշվածությունը կկազմի 4925 դրամ (1.960.000 դրամ : 398): Տարեկան մաշվածությունը հաշվարկելու համար պետք է 1 միավորի հաշվով հաշվարկված մաշվածությունը բազմապատկել տվյալ տարում արտադրված միավորների քանակով: Օրինակ` եթե հաստոցի օգտագործման առաջին տարում արտադրվել է 60 միավոր արտադրանք, ապա տարեկան մաշվածությունը կկազմի 295.500 դրամ (60 x 4925 դրամ):

Ակտիվի մաշվածությունը սկսում է հաշվարկվել, երբ այն մատ​չելի է օգտա​գործ​ման համար, այսինքն՝ երբ այն գտնվում է այնպիսի վայրում և վիճակում, որն ան​հրաժեշտ է՝ ղեկավարության նախանշած նպատակով այն օգտագոր​ծելու հա​մար: Ակտիվի մաշվածության հաշվարկումը դա​դարում է ակտիվի` որպես վաճառքի համար պահվող դասակարգվելու (կամ որպես վաճառքի համար պահվող դասակարգված օտարման խմբում ներառ​վե​լու) և ակտիվն ապա​ճանաչելու ամսա​թվերից ամե​նա​վա​ղով: Հետևաբար, մաշվածության հաշվարկը չի դա​դա​րում այն դեպ​քում, երբ ակտիվը գտնվում է պարապուրդի մեջ կամ հանվում է ակտիվ օգտա​գոր​ծումից, բացառութ​յամբ եթե ակտիվը ամ​բողջությամբ մաշեցվել է: 

Հողամասը և շենքերը առանձին ակտիվներ են և հաշ​վառ​վում են առանձին-առանձին, նույնիսկ երբ դրանք ձեռք են բերվում միասին: Հողամասը, որոշ բացառություններով, ինչ​​պիսիք են թափոնների համար նախատեսված տարածք​ներն ու ամբարները, ունի անսահմանափակ օգտակար ծա​ռայություն, հետևաբար դրա համար մաշվածություն չի հաշ​վարկվում: Շենքերն ունեն սահմանափակ օգտակար ծա​ռայություն, հետևաբար մաշվող ակտիվներ են: Հո​ղա​մա​սի արժեքի աճը, որի վրա գտնվում է շենքը, չի ազդում շենքի մաշվող գումարի որոշման վրա:

Շահագործման մեջ գտնվող հիմնական միջոցների մաշվածությունը հաշվարկելիս տրվում են հետևյալ հաշվապահական թղթակցությունները.
Դեբետ 811 «Հիմնական արտադրություն»
Դեբետ 812 «Օժանդակ արտադրություն»

Դեբետ 813 «Անուղղակի արտադրական ծախսումներ»

Դեբետ 712 «Իրացման ծախսեր»

Դեբետ 713 «Վարչական ծախսեր»

Դեբետ 714 «Գործառնական այլ ծախսեր»


Կրեդիտ 112 «Հիմնական միջոցների մաշվածություն»:

Հիմնական միջոցների արժեզրկումը և դուրսգրումը.
Այն դեպքերում, երբ հիմնական միջոցի հաշվեկշռային արժեքը ավելի մեծ է նրա փոխհատուցվող գումարից, այդ հիմնական միջոցի հաշվեկշռային արժեքը պետք է նվազեցվի մինչև դրա փոխհատուցվող գումարը` տարբերությունը ճանաչելով որպես արժեզրկումից կորուստ:
Արժեզրկումից կորուստը պետք է անմիջապես ճանաչվի շահույթում կամ վնասում, բացառությամբ այն դեպքերի, երբ ակտիվը հաշվառվում է վերագնահատված գումարով: Վերագնահատված ակտիվի արժեզրկումից ցանկացած կորուստ պետք է դիտվի որպես վերագնահատումից արժեքի նվազում:

Արժեզրկումից կորստի ճանաչման ժամանակ տրվում է հետևյալ հաշվապահական ձևակերպումը`

Դեբետ 724 «Ոչ ընթացիկ նյութական ակտիվների և ոչ նյութական ակտիվների վերաչափումից կորուստներ»


Կրեդիտ 124 «Ոչ ընթացիկ նյութական ակտիվների արժեզրկում»:
Հիմնական միջոցի միավորի հաշվեկշռային արժեքը պետք է ապաճանաչվի, երբ`

ա) այն օտարվում է, կամ

բ) ապագա ոչ մի տնտեսական օգուտ չի ակնկալվում դրա օգտագործումից կամ օտարումից:

Հիմնական միջոցի միավորի ապաճանաչումից առաջացած օգուտը կամ վնասը պետք է որոշվի որպես ակտիվի իրացումից զուտ մուտքերի (եթե առկա են) և հաշվեկշռային արժեքի տարբերություն:
Հիմնական միջոցի միավորի ապաճանաչումից առաջացող օգուտը կամ վնասը պետք է ճանաչվի շահույթում կամ վնասում:

Հիմնական միջոցի միավորի օտարումը կարող է տե​ղի ունե​նալ տարբեր ձևերով: Դիտարկենք հիմնական միջոցի վաճառքի հաշվառումը օրինակի տեսքով:
Օրինակ. Կազմակերպությունը վաճառում է իր հիմնական միջոցը 500.000 դրամով: Հիմնական միջոցի սկզբնական արժեքը 3.000.000 դրամ է, իսկ կուտակված մաշվածությունը` 2.650.000 դրամ:
Այս դեպքում կուտակված մաշվածության գծով կտրվի հետևյալ հաշվապահական ձևակերպումը.

Դեբետ 112 «Հիմնական միջոցների մաշվածություն» - 2.650.000 դրամ

Կրեդիտ 111 «Մաշվող հիմնական միջոցներ» - 2.650.000 դրամ:
Իսկ հիմնական միջոցի հաշվեկշռային արժեքը կճանաչվի իրացումից ծախս և կձևակերպվի հետևյալ թղթակցությամբ.
Դեբետ 721 «Ոչ ընթացիկ ակտիվների օտարումից ծախսեր» - 350.000 դրամ


Կրեդիտ 111 «Մաշվող հիմնական միջոցներ» - 350.000 դրամ:

Վաճառքի գծով առաջացած եկամուտը կձևակերպվի.

 Դեբետ 221 «Դեբիտորական պարտքեր վաճառքների գծով» - 500.000 դրամ


Կրեդիտ 621 «Ոչ ընթացիկ ակտիվների օտարումից եկամուտներ» - 500.000 դրամ:
Հիմնական միջոցները, որոնք լրիվ մաշված են և այլևս պիտանի չեն օգտագործման համար, ենթակա են դուրսգրման (լուծարման): 
Պետական կառավարչական հիմնարկների և պետական ոչ առևտրային կազմակերպությունների գույքի դուրսգրման կարգը սահմանված է ԼՂՀ ֆինանսների նախարարության 2008 թվականի մարտի 8-ի թիվ 34 հրամանով: Նշված կարգը կարող է կիրառվել նաև տեղական ինքնակառավարման մարմինների և դրանց ենթակայության տակ գտնվող հիմնարկների և ոչ առևտրային կազմակերպությունների գույքի դուրսգրման գործընթացը կանոնակարգելու նպատակով:
Հիմնական միջոցների դուրսգրման նպատակով կազմակերպության ղեկավարի հրամանով ստեղծվում է հանձնաժողով, որն անցկացնում է լուծարման կամ դուրսգրման ենթակա գույքի զննում, կազմում եզրակացություն` հիմնավորելով նրա հետագա գործածության համար ոչ պիտանելիությունը կամ հետագա վերականգնման աննպատակահարմարությունը, որոշում է լուծարված լրիվ մաշված գույքի առանձին հանգույցների, դետալների, նյութերի հետագա օգտագործման հնարավորությունը, կատարում դրանց գնահատումը և կազմում լրիվ մաշված գույքի լուծարման կամ դուրսգրման ակտ (Ձև ՀՄ-8):

Լրիվ մաշված գույքի լուծարման կամ դուրսգրման ակտում նշվում են լրիվ մաշված գույքի արտադրման կամ կառուցման ամսաթիվը,
հիմնարկի և կազմակերպության կողմից գույքի ձեռքբերման ամսաթիվը, այն շահագործման հանձնելու ամսաթիվը, գույքի սկզբնական արժեքը (վերականգնված արժեքը, վերագնահատման ամսաթիվը, արժեքը), հաշվապահական հաշվառման նպատակով հաշվարկված մաշվածության գումարը (վերականգնված արժեքը, վերագնահատման ամսաթիվը, արժեքը),
գույքի լուծարման կամ դուրսգրման հիմքերը (մաշվածություն, վերակառուցում, շահագործման նորմալ պայմանների խախտում, վթար և այլն), գույքի հիմնական մասերի, դետալների, հանգույցների, կառուցվածքային  տարրերի վիճակը:

Օրինակ. Կազմակերպությունը դուրս է գրում 50.000 դրամ հաշվեկշռային արժեք ունեցող հիմնական միջոցը (սկզբնական արժեքը 1.450.000 դրամ, կուտակված մաշվածությունը` 1.400.000 դրամ) և այն հանձնում պահեստ` որպես մետաղի ջարդոն, որի իրական արժեքը գնահատվում է 15.000 դրամ: Հաստոցի լուծարման գծով աշխատավարձի ծախսը կազմել է 5.000 դրամ: 

Կտրվեն հետևյալ հաշվապահական ձևակերպումները.

Դեբետ 112 «Հիմնական միջոցների մաշվածություն» - 1.400.000 դրամ


Կրեդիտ 111 «Մաշվող հիմնական միջոցներ» - 1.400.000 դրամ

Դեբետ 714 «Գործառնական այլ ծախսեր» - 35.000 դրամ


Կրեդիտ 111 «Մաշվող հիմնական միջոցներ» - 35.000 դրամ

Դեբետ 211 «Նյութեր» - 15.000 դրամ


Կրեդիտ 111 «Մաշվող հիմնական միջոցներ» - 15.000 դրամ

Դեբետ 714 «Գործառնական այլ ծախսեր» - 5.000 դրամ


Կրեդիտ 527 «Պարտքեր աշխատավարձի և աշխատակիցների այլ կարճաժամկետ հատուցումների գծով» - 5.000 դրամ:

Հիմնական միջոցների անալիտիկ հաշվառումը.
Հիմնական միջոցների հաշվապահական հաշվառումը պետք է ապահովի մուտքի, ներքին տեղափոխումների, ելքի ճիշտ փաստաթղթային ձևակերպումը և հաշվային ռեգիստրներում արտացոլումը:
Հիմնական միջոցների շարժի վերաբերյալ յուրաքանչյուր գործառնություն ենթակա է հաշվապահական հաշվառման մեջ գրանցման` համապատասխան փաստաթղթային ձևակերպմամբ, որն արտացոլում է կատարված գործառնությունների բովանդակությունը, ճիշտ քանակական և դրամական արտահայտությունը:
Եթե կազմակերպությունը կատարում է գործառնություններ, որոնք չեն կարող ձևակերպվել տիպային փաստաթղթերով, ապա նման դեպքերում կազմակերպության կողմից կարող են ինքնուրույն մշակվել փաստաթղթերի այլ ձևեր, որոնք պետք է ունենան հետևյալ պարտադիր վավերապայմանները`

ա)
փաստաթղթի անվանումը.

բ)
հերթական համարը.

գ)
կազմելու տարին, ամիսը և ամսաթիվը.

դ)
գործառնության մասնակիցների (մասնակցի) անվանումը (անունը, ազգանունը).

ե)
տնտեսական գործառնության բովանդակությունը.

զ)
տնտեսական գործառնության չափման միավորները` դրամական և բնաիրային արտահայտությամբ.

է)
պատասխանատու անձանց պաշտոնները և նրանց ստորագրությունները:

Հիմնական միջոցների շարժի գործառնությունների փաստաթղթային ձևակերպման գործընթացը կանոնակարգված է ԼՂՀ ֆինանսների և էկոնոմիկայի նախարարության 2003 թվականի սեպտեմբերի 24-ի N139 հրամանով, որով սահմանված են հիմնական միջոցների և տեղակայման ենթակա սարքավորումների սկզբնական հաշվառման փաստաթղթերի և գրանցամատյանների օրինակելի ձևերը և դրանց լրացման ցուցումները: 

Ըստ շարժի գործառնությունների բնույթի` հիմնական միջոցների և տեղակայման ենթակա սարքավորումների սկզբնական հաշվառման փաստաթղթերի օրինակելի ձևերն են.

	Հիմնական միջոցներ
	Մուտքագրում
	«Հիմնական միջոցների և տեղակայման ենթակա սարքավորումների ընդունման ակտ» Ձև ՀՄ-1

	
	
	«Սարքավորումների տեղակայման հանձնման-ընդունման ակտ» Ձև ՀՄ-2

	
	
	«Հիմնական միջոցների շահագործման հանձնման-ընդունման ակտ» Ձև ՀՄ-3

	
	Ներքին տեղափոխում
	«Հիմնական միջոցների ներքին տեղափոխման ակտ (բեռնագիր)» Ձև ՀՄ-4

	
	
	«Հիմնական միջոցների, տեղակայման ենթակա սարքավորումների թերությունների բացահայտման ակտ» Ձև ՀՄ-5

	
	
	«Հիմնական միջոցների շահագործումից հանման ակտ» Ձև ՀՄ-6

	
	
	«Վերանորոգված, վերակառուցված և արդիականացված հիմնական միջոցների հանձնման-ընդունման ակտ» Ձև ՀՄ-7

	
	Դուրսգրում
	«Հիմնական միջոցների դուրսգրման ակտ» Ձև ՀՄ-8


Հիմնական միջոցների հաշվառման փաստաթղթերից առավել հաճախ կիրառվող օրինակելի ձևերը ներկայացնենք աղյուսակի տեսքով. 

	Հ/Հ
	Փաստաթղթի անվանումը
	Փաստաթղթի նշանակությունը
	Փաստաթղթի ներկայացման վայրը
	Փաստա-թղթի ստորագրու-թյան իրավունքը

	
	
	
	I օրինակ
	II օրինակ
	III օրինակ
	

	1
	Հիմնական միջոցների և տեղակայման ենթակա սարքավորում-ների ընդունման ակտ (Ձև ՀՄ-1)
	նախատեսված է նոր ստացված հիմնական միջոցների և տեղակայման ենթակա սարքավորումների` պահեստ մուտքագրման փաստաթղթավորման համար
	պահեստ
	հաշվապահու-թյուն
	
	hանձնաժո-ղովի նախագահ, անդամներ, պահեստա-պետ

	12
	Սարքավորումնե-րի տեղակայման հանձնման-ընդունման ակտ (Ձև ՀՄ-2)
	նախատեսված է սարքավորումները կազմակերպության պահեստից կամ պատասխանատու պահպանման ընդունած կառուցվածքային ստորաբաժանումից տեղակայման նպատակով այլ կազմակերպություն փոխանցման փաստաթղթավորման համար
	պատվիրա-տու կազմակեր-պության հաշվապա-հություն
	տեղակայող կազմակերպու-թյուն
	ընդունող անձ
	pատվիրա-տու կազմակեր-պության ներկայա-ցուցիչ և տեղակայող կազմակեր-պության ներկայա-ցուցիչ

	3


	Հիմնական միջոցների շահագործման հանձնման-ընդունման ակտ (Ձև ՀՄ-3)
	նախատեսված է պահեստից կամ պատասխանատու պահպանման ընդունած ստորաբաժանումից հիմնական միջոցների առաջին անգամ շահագործման հանձնման փաստաթղթավորման նպատակով
	հաշվապա-հություն
	շահագործման ընդունող ստորաբաժան-ման պատաս-խանատու
	հանձնող ստորա-բա- ժանման պատաս-խանատու
	hանձնաժո-ղովի նախագահ, անդամներ, օբյեկտը հանձնող և ընդունող, հաշվապահ

	4
	Հիմնական միջոցների ներքին տեղափոխման ակտ (Ձև ՀՄ-4)
	նախատեսված է կազմակերպության ներսում շահագործման մեջ գտնվող հիմնական միջոցները մի կառուցվածքային ստորաբաժանումից մյուսը շահագործման փոխանցման, ինչպես նաև հիմնական միջոցները պահեստից վերաշահագործման հանձնման փաստաթղթավորման նպատակով
	հաշվապա-հություն
	հանձնող կառուցվածքային ստորաբաժանում
	ընդունող կառուց-վածքային ստորաբա-ժանում
	hանձնաժո-ղովի նախագահ, անդամներ, օբյեկտը հանձնող և ընդունող, հաշվապահ

	5
	«Հիմնական միջոցների, տեղակայման ենթակա սարքավո-րումների թերությունների բացահայտման ակտ» (Ձև ՀՄ-5)
	նախատեսված է հիմնական միջոցների, տեղակայման ենթակա սարքավորումների ընդունման տեղակայման հանձնման, շահագործման հանձնման, վերանորոգման, փորձարկման, ստուգայցի և ցանկացած այլ դեպքերում բացահայտված թերությունների արձանագրման նպատակով
	
	
	
	շահագրգիռ կազմակեր-պություն-ների կամ ստորաբա-ժանումների  ներկայա-ցուցիչներ: aնհրաժեշ-տության դեպքում ակտի կազմմանը ներկա է լինում նաև արտադրող կազմակեր-պության ներկայացու-ցիչը

	6
	Հիմնական միջոցների շահագործումից հանման ակտ (Ձև ՀՄ-6)
	նախատեսված է հիմնական միջոցների շահագործումից հանման, ինչպես նաև վերանորոգման հանձնման փաստաթղթավորման համար
	հաշվապա-հություն
	ընդունող կառուցվածքային ստորաբաժանում
	հանձնող կառուց-վածքային ստորաբա-ժանում
	hանձնաժո-ղովի նախագահ, անդամներ, հաշվապահ, պատասխա-նատու անձ

	7
	Վերանորոգված, վերակառուցված և արդիականաց-ված հիմնական միջոցների հանձնման-ընդունման ակտ (Ձև ՀՄ-7)
	նախատեսված է վերանորոգումից, վերակառուցումից և արդիականացումից հիմնական միջոցների ընդունման-հանձնման փաստաթղթավորման համար
	ընդունող կազմակեր-պության հաշվապա-հություն
	հանձնող ստորաբաժանման ներկայացուցիչ
	ընդունող պատաս-խանատու անձ
	հանձնող ստորաբա-ժանման ներկայա-ցուցիչ, տվյալ հիմնական միջոցի ընդունման համար լիազորված անձ, հաշվապահ

	8
	Հիմնական միջոցների դուրսգրման ակտ (Ձև ՀՄ-8)
	նախատեսված է հիմնական միջոցների մասնակի կամ լրիվ լուծարման, վաճառքի, նվիրատվության, ֆինանսական վարձակալության հանձնման և ցանկացած այլ ձևով օտարման փաստաթղթավորման նպատակով
	հաշվապա-հություն
	տվյալ հիմնական միջոցի պահպանման համար պատասխանա-տու անձ


	
	hանձնաժո-ղովի նախագահ, անդամներ, հաշվապահ

	9
	Հիմնական միջոցների հաշվառման

գույքային քարտ (Ձև ՀՄ-9)
	կիրառվում է կազմակերպությունում առկա հիմնական միջոցների սկզբնական տվյալների և դրանց փոփոխությունների գրանցման նպատակով
	հաշվապա-հություն
	
	
	քարտը լրացնող


Հիմնական միջոցների անալիտիկ հաշվառման համար հիմնական փաստաթուղթ է հանդիսանում հիմնական միջոցների հաշվառման գույքային քարտը, որում գրանցվում են քարտի կազմման ամսաթիվը, մուտքագրման փաստաթղթի ամսաթիվը և համարը, խմբային հաշվառման դեպքում օբյեկտների քանակը, գույքային համարը, սեփականության իրավունքը, թողարկման տարեթիվը, հիմնական միջոցը բնութագրող կարևոր քանակական և որակական տվյալներ, մաշվածության ելակետային տվյալները` հաշվետու ժամանակաշրջանը, մնացորդային արժեքը, օգտակար ծառայությունը, մաշվածության հաշվարկման մեթոդը, համախառն հաշվեկշռային արժեքը, կուտակված մաշվածությունը, արժեզրկումից կուտակված կորստի մնացորդները յուրաքանչյուր ժամանակաշրջանի սկզբում, փոփոխությունները ժամանակաշրջանի ընթացքում և մնացորդը ժամանակաշրջանի վերջում և այլ տվյալներ:

Հիմնական միջոցների գույքային քարտերը գրանցվում են գույքային քարտերի գրանցման մատյանում, որը լրացվում է կազմակերպության հաշվապահությունում 1 օրինակից: Գրանցման մատյանում քարտերը գրանցվում են ըստ հիմնական միջոցների դասակարգման խմբերի: Գույքային մատյանում լրացվում են գույքային քարտի համարը, հիմնական միջոցի գույքային համարը, անվանումը, դուրսգրման մասին նշումը: Գույքային մատյանի հիման վրա կազմվում է հիմնական միջոցների շարժի մասին հաշվետվությունը: 
Ըստ գտնվելու վայրի հիմնական միջոցների գրանցման համար նախատեսված են գույքային ցուցակները, որոնցում լրացվում են գույքային քարտի համարը, հիմնական միջոցի գույքային համարը, անվանումը, սկզբնական արժեքը, դուրսգրման փաստաթղթի ամսաթիվը, համարը և դուրսգրման պատճառը:

Վարձակալված հիմնական միջոցների համար վարձակալի հաշվապահությունում գույքային քարտեր չեն բացվում, այլ օգտագործում են վարձատուի գույքային քարտերի պատճենները կամ գույքային մատյանից քաղվածքները:
Հիմնական միջոցների գույքագրումը.
Հիմնական միջոցների վիճակը և նյութական պատասխանատու անձանց վստահված արժեքների պահպանումը ստուգելու և ընթացիկ հաշվառման տվյալները ճշտելու համար կարևոր նշանակություն ունի հիմնական միջոցների գույքագրումը:
Հիմնական միջոցների գույքագրման իրավական կարգավորումն իրականացվում է ԼՂՀ ֆինանսների և էկոնոմիկայի նախարարության 2003 թվականի սեպտեմբերի 24-ի N138 հրամանով, որով սահմանվում է կազմակերպությունների ակտիվների և պարտավորությունների պարտադիր գույքագրման կարգը:

Ակտիվների գույքագրման գործընթացը պարզաբանվել է «Ազատ Արցախ» թերթի 2014թ. դեկտեմբերի 27-ի N 150 համարում տպագրված` պաշարների հաշվապահական հաշվառման հիմնական առանձնահատկությունները մեկնաբանող նյութում` ի լրումն որի պետք է նշել, որ հիմնական միջոցների գույքագրումը կարող է իրականացվել երեք տարին մեկ անգամ, իսկ հիսուն հազար և ավելի կտոր գիրք գրականություն ունեցող գրադարանային ֆոնդինը` հինգ տարին մեկ անգամ:
Մինչև հիմնական միջոցների գույքագրումը սկսելը պետք է ստուգել.

ա) վերլուծական հաշվառման գրանցամատյանների (գույքային քարտեր, գույքային գրքեր, գույքային ցուցակներ և այլն) առկայությունը և վիճակը,

բ) տեխնիկական անձնագրերի և տեխնիկական այլ փաստաթղթերի առկայությունը և վիճակը,

գ) վարձակալության հանձնված կամ վարձակալված, ինչպես նաև ի պահ հանձնված կամ ընդունված հիմնական միջոցների փաստաթղթերի առկայությունը: Փաստաթղթերի բացակայության դեպքում անհրաժեշտ է ապահովել դրանց ստացումը կամ ձևակերպումը:

Հաշվապահական հաշվառման գրանցամատյաններում կամ տեխնիկական փաստաթղթերում անճշտությունների և տարբերությունների հայտնաբերման դեպքում պետք է կատարել համապատասխան ուղղումներ և ճշգրտումներ:

Հիմնական միջոցների գույքագրման ժամանակ հանձնաժողովը զննում է օբյեկտները և գույքագրման ցուցակներում գրանցում դրանց լրիվ անվանումները, համառոտ բնութագիրը (նշանակությունը, հիմնական տեխնիկական կամ շահագործման ցուցանիշները և այլն), թողարկման (կառուցման) տարեթիվը, գույքային, գործարանային և անձնագրային համարները:

Հիմնական միջոցների (այդ թվում` ջրավազանների և բնական ռեսուրսների այլ օբյեկտների) և հողամասերի գույքագրման ժամանակ հանձնաժողովը ստուգում է գույքային օբյեկտների նկատմամբ կազմակերպության սեփականության իրավունքը հաստատող փաստաթղթերի առկայությունը:

Գյուղատնտեսության մեջ բազմամյա տնկարկների գույքագրումը կատարվում է ըստ տեսակների, նշանակության և տեղաբաշխվածության, իսկ դրանց սորտատեսակները գրանցվում են նաև ըստ տնկման տարիների, զբաղեցրած տարածքների և տնկարկների (թփուտների քանակության): 

Հաշվառման չվերցված կամ այնպիսի օբյեկտների բացահայտման դեպքում, որոնց գծով հաշվապահական հաշվառման գրանցամատյաններում բացակայում են կամ նշված են դրանք բնութագրող ոչ ճիշտ տվյալներ, հանձնաժողովը պետք է գույքագրման ցուցակներում գրանցի այդ օբյեկտների վերաբերյալ ճշգրտված տվյալներ:

Գույքագրմամբ բացահայտված չհաշվառված օբյեկտների գնահատումը պետք է կատարվի` ելնելով կազմակերպության հաշվապահական հաշվառման քաղաքականությունից` հիմնվելով կամ կազմակերպությունում առկա համանման օբյեկտների գների, կամ դրա իրական արժեքի վրա (իրական արժեքը այն գինն է, որը չափման ամսաթվի դրությամբ շուկայի մասնակիցների միջև սովորական գործարքում կստացվեր ակտիվի վաճառքից): Դրանց մաշվածությունը որոշվում է ըստ օբյեկտի իրական տեխնիկական վիճակի: Գնահատման և մաշվածության վերաբերյալ տվյալները ձևակերպվում են համապատասխան ակտերով:

Հիմնական միջոցները գույքագրման ցուցակներում գրանցվում են ըստ անվանումների` օբյեկտի հիմնական նշանակությանը համապատասխան: Եթե նախորդող գույքագրումից հետո փոփոխվել է օբյեկտի հիմնական նշանակությունը, ապա օբյեկտը գույքագրման ցուցակում գրանցվում է նոր նշանակությանը համապատասխան:

Երբ բացահայտվում են կապիտալ բնույթի աշխատանքները հաշվապահական հաշվառման մեջ չարտացոլելու դեպքեր, գույքագրման հանձնաժողովի կողմից համապատասխան փաստաթղթերի միջոցով որոշվում է օբյեկտի հաշվեկշռային արժեքի փոփոխությունը, և կատարված փոփոխությունների վերաբերյալ տվյալները գրանցվում են գույքագրման ցուցակներում:

Նույնատիպ տնտեսական գույքը, գործիքները, հաստոցները և այլ հիմնական միջոցները, որոնք ունեն նույն արժեքը և միաժամանակ են մուտքագրվել կազմակերպության նույն կառուցվածքային ստորաբաժանում, գույքագրման ցուցակում գրանցվում են ըստ անվանումների` նշելով այդ առարկաների քանակը:

Գույքագրման պահին կազմակերպության տարածքից դուրս գտնվող հիմնական միջոցները (հեռավոր երթուղում գտնվող տրանսպորտային միջոցներ` ավտոմեքենաներ, կապիտալ նորոգման ուղարկված մեքենաներ ու սարքավորումներ և այլն) գույքագրվում են մինչև դրանց ժամանակավոր բացակայությունը կամ կազմակերպության տարածք վերադարձնելուց անմիջապես հետո:

Շահագործման և վերականգնման համար ոչ պիտանի հիմնական միջոցների համար գույքագրման հանձնաժողովը կազմում է առանձին գույքագրման ցուցակ` նշելով դրանց շահագործման հանձնելու ամսաթիվը և ոչ պիտանիության վիճակին հասնելու պատճառները (լրիվ մաշվածություն, փչացում և այլն):

Ըստ նշանակման չօգտագործվող, սահմանված կարգով չպահպանվող հիմնական միջոցների համար գույքագրման հանձնաժողովը կազմում է առանձին գույքագրման ցուցակ` նշելով դրանց ձեռքբերման, շահագործման հանձնելու և շահագործումից հանելու ամսաթիվը, ըստ նշանակման չօգտագործման և սահմանված կարգով չպահպանման պատճառները, ինչպես նաև համապատասխան առաջարկություններ` դրանց նպատակային օգտագործման վերաբերյալ:

Սեփական հիմնական միջոցների գույքագրմանը զուգընթաց գույքագրվում են նաև ի պահ ընդունված և վարձակալված հիմնական միջոցները:

Հիմնական միջոցների նշված օբյեկտների համար կազմվում է առանձին գույքագրման ցուցակ` հղում անելով պատասխանատու պահպանության կամ վարձակալության ընդունումը հաստատող փաստաթղթերին:

Հիմնակամ միջոցների գույքագրման ժամանակ կազմվող փաստաթղթերը և գույքագրման արդյունքների հաշվապահական ձևակերպումները ներկայացնենք աղյուսակի տեսքով.

	Գույքագրման

ենթակա հիմնական միջոցները


	Կազմվող փաստաթուղթը
	Տարբերություն-ների դեպքում կազմվող փաստաթուղթը
	Տարբերությունների հաշվապահական ձևակերպումը

	
	
	
	ավելցուկ
	պակասորդ

	Հիմնական միջոցներ
	հիմնական միջոցների գույքագրման ցուցակ (Ձև N գ-1)
	հիմնական միջոցների գույքագրման արդյունքների համեմատական տեղեկագիր (Ձև N գ-11)
	Դեբետ 111 «Հիմնական միջոցներ»

Կրեդիտ 614 «Գործառնական այլ եկամուտներ»
	Դեբետ 714 «Գործառնական այլ ծախսեր»

Կրեդիտ 111 «Հիմնական միջոցներ»

Մեղավոր անձի կողմից նյութական վնասի փոխհատուցման արտացոլումը`

Դեբետ 222 «Դեբիտորական պարտքեր այլ եկամուտների գծով»

Կրեդիտ 614 «Գործառնական այլ եկամուտներ»

Դեբետ 527 «Պարտքեր աշխատավարձի և աշխատակիցների այլ կարճաժամկետ հատուցումների գծով» կամ դրամական միջոցները հաշվառող հաշիվներ

Կրեդիտ  222 «Դեբիտորական պարտքեր այլ եկամուտների գծով»




Պետության կողմից շնորհների տեսքով ստացված հիմնական միջոցների, ինչպես նաև անհատույց ստացված հիմնական միջոցների հաշվառման առանձնահատկությունները.
Հիմնական միջոցները, որոնք ձեռք են բերվում բյուջեից ֆինանսավորման հաշվին կամ ստացվում են անհատույց, հաշվապահական հաշվառմամբ ձևակերպվում են որպես ակտիվներին վերաբերող շնորհներ: 

Շնորհների հաշվառման իրավական կարգավորումն իրականացվում է ՀՀՄՍ 20 «Պետական շնորհների հաշվառում և պետական օգնության բացահայտում» ստանդարտով և ԼՂՀ ֆինանսների նախարարի 2012 թվականի հուլիսի 12-ի N 63-Ն հրամանով հաստատված «Կազմակերպությունների ֆինանսատնտեսական գործունեության հաշվապահական հաշվառման հաշվային պլանով»:

Ակտիվներին վերաբերող շնորհները պետական շնորհներ են, որոնց հիմնական պայմանն այն է, որ դրանց ստացման իրավունք ունեցող կազմա​կերպութ​յունը պետք է գնի, կառուցի կամ որևէ այլ կերպ ձեռք բերի երկարաժամկետ ակտիվներ: 

Դիտարկենք որպես շնորհ կամ անհատույց ստացված հիմնական միջոցների հաշվառման առանձնահատկություններն օրինակի տեսքով:
Օրինակ1. Կազմակերպությունը համակարգիչներ ձեռք բերելու նպատակով պետբյուջեից որպես շնորհ ստացել է 8000.0 հազ.դրամ, ինչը հաշվապահությամբ ձևակերպվում է հետևյալ թղթակցությամբ` 

Դեբետ Դրամական միջոցները հաշվառող հաշիվներ - 8000.0 հազ.դրամ

  Կրեդիտ  421 «Ակտիվներին վերաբերող շնորհներ» - 8000.0 հազ.դրամ

Շնորհի հաշվին 2014թ. ապրիլի 1-ին մատակարարներից ձեռք են բերվել համակարգիչներ և հանձնվել շահագործման, ինչը հաշվապահությամբ ձևակերպվում է հետևյալ կերպ `

Դեբետ 111 «Մաշվող հիմնական միջոցներ» - 8000.0 հազ.դրամ

  Կրեդիտ  521 «Կրեդիտորական պարտքեր գնումների գծով» - 8000.0 հազ.դրամ

Մատակարարներից ձեռք բերված համակարգիչների դիմաց պարտավորության մարումը ձևակերպվում է հետևյալ թղթակցությամբ`
Դեբետ 521 «Կրեդիտորական պարտքեր գնումների գծով» - 8000.0 հազ.դրամ

     Կրեդիտ  Դրամական միջոցները հաշվառող հաշիվներ - 8000.0 հազ.դրամ

2014թ. հաշվետու տարվա ավարտին համակարգիչների մասով հաշվարկված մաշվածությունը կկազմի 2000.0 հազ.դրամ (8000.0 հազ.դրամ / 3 տարի / 12 ամիս x 9 ամիս` ապրիլ-դեկտեմբեր ամիսների համար), ինչը կձևակերպվի հետևյալ կերպ`
Դեբետ  713  «Վարչական ծախսեր» - 2000.0  հազ.դրամ

  Կրեդիտ  112 «Հիմնական միջոցների մաշվածություն» - 2000.0  հազ.դրամ

Միևնույն ժամանակ հաշվարկված մաշվածության գումարի չափով ստացված շնորհը ճանաչվում է եկամուտ`ձևակերպվելով հետևյալ թղթակցությամբ`

Դեբետ 421 «Ակտիվներին վերաբերող շնորհներ» - 2000.0 հազ.դրամ

     Կրեդիտ 628 «Շնորհներից և անհատույց ստացումներից եկամուտներ» - 2000.0 հազ.դրամ:

Օրինակ 2. 
Կազմակերպությունը 2014թ. հուլիսի 1-ին անհատույց ստացել է 2000.0 հազ.դրամի գույք, ինչը ձևակերպվում է հետևյալ թղթակցությամբ`

Դեբետ 111 «Մաշվող հիմնական միջոցներ» - 2000.0 հազ.դրամ

     Կրեդիտ  421 «Ակտիվներին վերաբերող շնորհներ» - 2000.0 հազ.դրամ

2014թ. հաշվետու տարվա ավարտին գույքի մասով հաշվարկված մաշվածությունը կկազմի 200.0 հազ.դրամ (2000.0 հազ.դրամ / 5 տարի / 12 ամիս x 6 ամիս` հուլիս-դեկտեմբեր ամիսների համար), ինչը կձևակերպվի հետևյալ կերպ`
Դեբետ  713  «Վարչական ծախսեր» - 200.0 հազ.դրամ

     Կրեդիտ  112 «Հիմնական միջոցների մաշվածություն» - 200.0 հազ.դրամ

Միևնույն ժամանակ հաշվարկված մաշվածության գումարի չափով ստացված շնորհը ճանաչվում է եկամուտ`ձևակերպվելով հետևյալ թղթակցությամբ`

Դեբետ 421 «Ակտիվներին վերաբերող շնորհներ» - 200.0 հազ.դրամ

     Կրեդիտ 628 «Շնորհներից և անհատույց ստացումներից եկամուտներ» - 200.0 հազ.դրամ:
Ֆինանսական հաշվետվությունների միջազգային ստանդարտների, հաշվապահական հաշվառման վարման և ֆինանսական հաշվետվությունների կազմման վերաբերյալ Ձեզ հուզող հարցերի, ինչպես նաև Ձեր կողմից առաջարկվող թեմաների մեկնաբանության համար կարող եք դիմել ԼՂՀ ֆինանսների նախարարության աշխատակազմի հաշվապահական հաշվառման և աուդիտի մեթոդաբանության բաժին, հեռախոս` 94-93-14: 
